
KICHIK BIZNESNI RIVOJLANTIRISHNING 
MOLIYAVIY-IQTISODIY IMPERATIVLARI
Kaxorova Zamira Safaraliyevna
Toshkent davlat iqtisodiyot universiteti
“Mintaqaviy iqtisodiyot ” kafedrasi assistenti

Annotatsiya: Ushbu maqola Oʻzbekiston Respublikasida kichik biznesni rivojlantirishning moliyaviy-iqtisodiy imperativla-
rini kompleks tahlil qilishga bagʻishlangan. Kichik biznesning milliy iqtisodiyotdagi oʻrni, moliyaviy ta’minot muammolari, 
davlat koʻmak dasturlari samaradorligi va institutsional muhitning ta’siri, moliyalashtirishga cheklangan kirish, yuqori kredit 
foiz stavkalari hamda raqamli transformatsiyaning past darajasi oʻrganilgan. Maqolada amaliy tavsiyalar va moliyaviy-iqti-
sodiy imperativlar modeli taklif qilingan.

Kalit soʻzlar: kichik biznes, mikromoliyalash, moliyaviy imperativlar, YaIM, iqtisodiy oʻsish, kredit resurslari, davlat 
koʻmagi, investitsiya, tadbirkorlik muhiti, raqamli transformatsiya, bandlik, lizing.

Abstract: This article is devoted to a comprehensive analysis of the financial and economic imperatives of small business 
development in the Republic of Uzbekistan. The role of small business in the national economy, problems of financial 
provision, the effectiveness of state support programs and the impact of the institutional environment, limited access to 
financing, high credit interest rates and a low level of digital transformation are studied. The article offers practical recom-
mendations and a model of financial and economic imperatives.

Keywords: small business, microfinance, financial imperatives, GDP, economic growth, credit resources, state support, 
investment, business environment, digital transformation, employment, leasing.

Аннотация: Данная статья посвящена всестороннему анализу финансово-экономических императивов развития 
малого бизнеса в Республике Узбекистан. Рассматриваются роль малого бизнеса в национальной экономике, 
проблемы финансового обеспечения, эффективность программ государственной поддержки и влияние 
институциональной среды, ограниченный доступ к финансированию, высокие процентные ставки по кредитам 
и низкий уровень цифровой трансформации. В статье предлагаются практические рекомендации и модель 
финансово-экономических императивов.

Ключевые слова: малый бизнес, микрофинансирование, финансовые императивы, ВВП, экономический 
рост, кредитные ресурсы, государственная поддержка, инвестиции, деловая среда, цифровая трансформация, 
занятость, лизинг.

K I R I S H
Jahon iqtisodiyotida kichik biznes subyektlari milliy iqtisodiy tizimlarning asosiy harakatlantiruvchi kuchi 

sifatida tan olingan. Xalqaro mehnat tashkiloti ma’lumotlariga koʻra, rivojlangan mamlakatlarda kichik biznes 
barcha korxonalarning 90 % dan ortigʻini tashkil etadi va umumiy bandlikning 60–70 % ini ta’minlaydi [1].

Oʻzbekiston Respublikasida amalga oshirilayotgan iqtisodiy islohotlar doirasida kichik biznes va tadbirkorlikni 
rivojlantirish ustuvor yoʻnalish sifatida belgilangan. Prezident Shavkat Mirziyoyevning 2022–2026-yillarga 
moʻljallangan «Yangi Oʻzbekiston» taraqqiyot strategiyasida kichik biznes va tadbirkorlikning YaIMdagi ulushini 
2030-yilga qadar 60 % ga yetkazish maqsadi qoʻyilgan [2].

Amaliyot shuni koʻrsatadiki, KBS rivojlanishini yanada jadallashtirish uchun moliyaviy-iqtisodiy 
mexanizmlarni takomillashtirish muhim ahamiyat kasb etadi. Jumladan, moliyalashtirish imkoniyatlarini 
kengaytirish, foiz stavkalarini maqbullashtirish, garov ta’minoti tizimini rivojlantirish, moliyaviy savodxonlikni 
oshirish va institutsional infratuzilmani modernizatsiya qilish KBSning toʻliq salohiyatini yuzaga chiqarishga 
xizmat qiladi. Maqolaning dolzarbligi shundaki, hozirgi kunda Oʻzbekistonda 283,9 ming nafar yakka tartibdagi 
tadbirkorlar va 905,8 ming kichik hamda oʻrta korxonalar faoliyat koʻrsatayotgan boʻlib, ularning moliyaviy 
barqarorligi va raqobatbardoshligini yanada mustahkamlash dolzarb vazifalardan biri hisoblanadi [2]. Shuning 
uchun KBS moliyaviy-iqtisodiy imperativlarini ilmiy asosda tahlil qilish va amaliy tavsiyalar ishlab chiqish muhim 
ahamiyat kasb etadi.

M A V Z U G A  O I D  A D A B I Y O T L A R  S H A R H I
Beck, Demirguc-Kunt va Levine 2005-yilda oʻzlarining fundamental tadqiqotlarida KBSning iqtisodiy 

oʻsishga ta’sirini 54 mamlakat boʻyicha oʻrganib, kichik biznesni rivojlantirish va daromad tengsizligini 
kamaytirishning uzviy bogʻliqligini isbotlashgan. Ularning metodologiyasi keyingi tadqiqotchilar uchun asos 
boʻlib xizmat qilgan [3]. Stiglitz va Weiss 1981-yilda moliya bozorlarida axborot asimmetriyasi modelini ishlab 
chiqib, KBS kreditga kirishining qiyinlashuvini izohladilar. Bu nazariya hozirgi kunda ham oʻz ahamiyatini saqlab 
kelmoqda va moliyaviy imperativlar tizimini shakllantirish uchun nazariy asos boʻlib xizmat qilmoqda [4].

Toshmatov A., Xasanov B. 2022-yilda Oʻzbekistondagi kichik biznesning moliyaviy muammolarini tahlil 
qilib, banklar va KBS oʻrtasidagi garov talablari masalasini koʻtardilar. Ularning tadqiqoti garov ta’minotining 
yetarli emasligi sababli soʻralgan kreditlarning 42 % i rad etilishini koʻrsatdi [5]. Mirzaev D., Umarov S. 2023-
yilda Oʻzbekistonda kichik biznesni moliyalashtirish tizimini isloh qilish imkoniyatlarini oʻrganib, mikrokredit 
institutlarini rivojlantirish va kafolatli fond mexanizmini joriy etish zarurligini asosladilar. Mualliflar venchur 
kapitali bozorini rivojlantirish uchun huquqiy bazani takomillashtirish tavsiyasini berdilar [6]. Xoliqov F. 2024-
yilda Oʻzbekiston Respublikasida KBS raqamli transformatsiyasining iqtisodiy samaradorligini tahlil qilib, 
raqamli texnologiyalarni joriy etgan korxonalar daromadlari 28–35 % ga oshishini isbotladi. Tadqiqot Oʻzbekiston 
KBSlari uchun raqamli transformatsiyaning moliyaviy imperativ ekanligini koʻrsatdi [7].

T A D Q I Q O T  M E T O D O L O G I YA S I
Maqolada Oʻzbekiston Statistika agentligi, Markaziy bank va Soliq qoʻmitasining 2022–2025-yillar rasmiy 

statistik ma’lumotlari asosida amalga oshirildi. Qoʻshimcha ravishda Jahon banki, ADB (Osiyo taraqqiyot banki) 
va OECDning KBS boʻyicha xalqaro qiyosiy ma’lumotlari ishlatildi [8]. Maqolani kengroq yoritishda deskriptiv 
statistika, korrelyatsion tahlil, qiyosiy tahlil, SWOT tahlil kabi metodlardan foydalanildi.

T A H L I L  V A  N A T I J A L A R
Oʻzbekistonda KBS rivojlanishining umumiy tendensiyalari.
2023–2025-yillar davomida Oʻzbekistonda kichik biznes subyektlari soni barqaror oʻsish dinamikasini 

namoyish etdi. Statistika agentligi ma’lumotlariga koʻra, roʻyxatga olingan KBS soni 2023-yildagi 567 800 tadan 
2025-yilga kelib 658 700 taga yetdi, ya’ni uch yil ichida 16,0 % ga oʻsdi [9].

Kichik biznes subyektlarining yalpi ichki mahsulotga qoʻshgan hissasi tahlil qilinayotgan davrda sezilarli 
darajada oshdi. 2023-yilda KBS YaIMning 54,2 % ini tashkil etgan boʻlsa, bu koʻrsatkich 2025-yilga kelib 59,3 
% ga yetdi. Quyidagi 1-jadvalda asosiy makroiqtisodiy koʻrsatkichlar keltirilgan (1-jadval) [10].

1-jadval. Oʻzbekistonda KBS asosiy makroiqtisodiy koʻrsatkichlari (2023–2025).
Koʻrsatkich 2023 2024 2025 Oʻzgarish (%)

KBS soni (ming. dona) 567,8 612,4 658,7 +16,0%
YaIMdagi ulushi (%) 54,2 56,8 59,3 +5,1 pp
Bandlik ulushi (%) 42,1 44,6 47,2 +5,1 pp

Eksportdagi ulushi (%) 18,4 20,1 22,6 +4,2 pp
Soliq tushumlari ulushi (%) 31,2 33,5 35,8 +4,6 pp

Bank kreditlari portfelida (%) 22,8 25,3 28,1 +5,3 pp

Oʻrtacha KBS qiymati (mln. so’m) 485 542 618 +27,4%

Kichik biznes subyektlarining yalpi ichki mahsulotga qoʻshgan hissasini yanada oshirish uchun moliyaviy 
resurslardan samarali foydalanish, risklarni diversifikatsiya qilish, moliyalashtirish manbalariga kirish 
imkoniyatlarini kengaytirish va kichik biznes subyektlarining moliyaviy barqarorligini oshirish muhim hisoblanadi. 
Kichik biznes subyektlarini moliyalashtirishda tarqoq (fragmentatsiyalashgan) manbalarni yagona tizimga 
birlashtirish orqali ularning moliyaviy barqarorligi va rivojlanish samaradorligini oshirish, integratsiyalashgan 
moliyalashtirish tizimini joriy etish orqali kichik biznes subyektlarining moliyaviy resurslarga kirish imkoniyatlarini 
kengaytirish va moliyalashtirish manbalarini diversifikatsiya qilishni ta’minlaydi. Kichik biznes subyektlarining 
moliyaviy-iqtisodiy imperativlari asosida moliyalashtirishda “bank krediti + mikromoliyalashtirish + lizing 
+ innovatsion moliyalashtirish + davlat moliyaviy qo‘llab-quvvatlash” mexanizmlarining o‘zaro bog‘liqligini 
ta’minlaydigan integratsiyalashgan moliyaviy-iqtisodiy imperativ modelini tatbiq etish orqali yagona moliyaviy 
tizimni shakllantirish maqsadga muvofiq hisoblanadi.

Yuqoridagi taklif bilan birgalikda kichik biznes subyektlarining yalpi ichki mahsulotga qoʻshgan hissasini 
yanada oshirish uchun kichik biznes subyektlarining moliyaviy-iqtisodiy imperativlari asosida ijobiy kredit 
va soliq tarixiga ega tadbirkorlik subyektlarining faoliyatini kengaytirishda kreditlar ajratishda ularga garov 
talabini 50 % ga kamaytirish orqali kichik biznes subyektlari va o‘zini o‘zi band qilgan shaxslarning moliyaviy 
resurslarga kirish imkoniyatlarini kengaytiradi. Bu yondashuv kredit risklarini bank va davlat o‘rtasida taqsimlash 
orqali moliya institutlarining kredit berish faolligini oshiradi. Natijada, norasmiy sektordagi subyektlarning 
rasmiy iqtisodiyotga jalb etilishi tezlashadi, tadbirkorlik faolligi ortib, bandlik va daromad manbalari ko‘payadi 
hamda garovga bo‘lgan ortiqcha talab qisqarishi hisobidan kichik biznes subyektlarining barqaror rivojlanishi 
ta’minlanadi.

KBS bandlik sohasida ham muhim rol oʻynamoqda. Iqtisodiy faol aholining kichik biznes sektorida band 
boʻlgan ulushi 2023-yildagi 42,1 % dan 2025-yilga kelib 47,2 % ga yetdi. Bu koʻrsatkich Oʻzbekistonda ishsizlikni 
kamaytirishda KBSning hal qiluvchi roliga dalolat beradi (1-rasm) [11].

1-rasm. KBS da band boʻlgan ishchi kuchi ulushi (%)

KBSda band boʻlgan ishchi kuchi ulushining ortib borishi va bu barqarorlikni ta’minlashda kichik biznes 
subyektlarining moliyaviy-iqtisodiy imperativlari asosida kichik biznes subyektlarida «yaxshi» va «a’lo» 
kredit tarixiga ega bo‘lgan tarmoq subyektlari uchun avval olgan kreditlari bo‘yicha kafillik yordamidan 
foydalanayotgan bo‘lishidan qat’i nazar, qo‘shimcha ajratiladigan kreditlar bo‘yicha belgilangan umumiy 
miqdorlar doirasida kafillik taqdim etish maqsadga muvofiq. Ya’ni «yaxshi» va «a’lo» kredit tarixiga ega kichik 
biznes subyektlariga qo‘shimcha kreditlar bo‘yicha kafillik taqdim etish mexanizmi kredit resurslarini samarali 
taqsimlashni ta’minlaydi. Bunda moliyaviy intizomli va ishonchli qarz oluvchilarni rag‘batlantirish orqali kredit 
risklari pasayadi va banklarning kredit berish faolligi oshadi. 

Natijada, barqaror faoliyat yuritayotgan kichik biznes subyektlarining investitsion salohiyati kengayadi, 
ularning o‘sish sur’atlari tezlashadi hamda KBS moliyalashtirish manbalari tarkibini oʻrganish shuni koʻrsatadiki, 
hozirgi kunda Oʻzbekiston KBSlari moliyalashtirishining asosiy manbai oʻz mablagʻlari (35,6 %) hisoblanadi. 
Bank kreditlari 28,4 % ni, davlat dasturlari 14,2 % ni, mikrokredit 12,8 % ni tashkil etmoqda (2-rasm) [12].

2-rasm. KBS moliyalashtirish manbalari tarkibi (2024)

KBS moliyalashtirish manbalari tarkibi tahlili shuni ko‘rsatadiki, kichik biznes subyektlarining moliyaviy-
iqtisodiy imperativlari asosida ishlab chiqarish imkoniyatlarini yanada kengaytirish hamda eksportni qoʻllab-
quvvatlash, moliyaviy-iqtisodiy barqarorligini ta’minlash va kreditlashda innovatsion yondashuv asosida aqlli 
kreditlash mexanizmini joriy etish maqsadga muvofiq. Natijada kichik biznes subyektlarini kreditlash jarayonini 
takomillashtirish maqsadida an’anaviy garovga asoslangan kreditlash amaliyotidan farqli ravishda, mijozning 
moliyaviy va nomoliyaviy (alternativ) ma’lumotlarini kompleks baholash orqali kredit risklarini kamaytirish 
hamda moliyaviy resurslarga kirish imkoniyatini kengaytirish mumkin bo‘ladi. Ishlash prinsipi shundan iboratki, 
unda mavjud kichik biznes subyektlarining iqtisodiy va moliyaviy holatini aniqlash asosida kredit qobiliyatini 
baholovchi skoring modeli yordamida kreditlash amalga oshiriladi. Ya’ni biznes subyektlarining daromadi, 
aylanma mablagʻlari, qarz yuki va boshqa ko‘rsatkichlari tahlil qilingan holda qaror qabul qilinadi.

Shu bilan birga, kichik biznes subyektlarining moliyaviy-iqtisodiy imperativlari asosida tarmoq subyektlari 
ijobiy kredit va soliq tarixiga ega tadbirkorlik subyektlarining faoliyatini kengaytirish uchun kreditlar ajratishda 
ularga garov talabini 50 % ga kamaytirish natijasida kichik biznes subyektlari va o‘zini o‘zi band qilgan 
shaxslarning moliyaviy resurslarga kirish imkoniyatlarini kengaytiradi. Bu yondashuv kredit risklarini bank va 
davlat o‘rtasida taqsimlash orqali moliya institutlarining kredit berish faolligini oshiradi. Natijada, norasmiy 
sektordagi subyektlarning rasmiy iqtisodiyotga jalb etilishi tezlashadi, tadbirkorlik faolligi ortib, bandlik 
va daromad manbalari ko‘payadi hamda garovga bo‘lgan ortiqcha talab qisqarishi hisobidan kichik biznes 
subyektlarining barqaror rivojlanishi ta’minlanadi.

Tadqiqot davomida 500 dan ortiq KBS vakillari bilan oʻtkazilgan soʻrovnoma natijalari asosida 
moliyalashtirishga kirishdagi asosiy toʻsiqlar aniqlandi. Quyidagi jadvalda toʻsiqlar darajasi va ularning tarqalish 
koʻrsatkichlari keltirilgan (2-jadval)[13].

2-jadval. KBS moliyalashtirishga kirishdagi toʻsiqlar darajasi (soʻrovnoma natijalari, %)
Toʻsiq turi 2023 (%) 2024 (%) 2025 (%) Ahamiyat darajasi

Garov ta’minotining yetarli emasligi 68,4 65,2 61,8 Yuqori
Foiz stavkalarining yuqoriligi 72,1 70,3 67,5 Yuqori

Moliyaviy savodxonlikning pastligi 45,3 42,1 38,6 Oʻrtacha
Kredit tarixining yoʻqligi 38,7 35,4 31,2 Oʻrtacha

Hujjatlar tayyorlashning murakkabligi 55,2 48,6 42,3 Oʻrtacha
Banklar bilan uzoq masofa 22,4 19,8 16,5 Past

Valyuta riskidan qoʻrquv 18,6 16,2 13,4 Past

KBS moliyalashtirishga kirishdagi toʻsiqlarni bartaraf etishda kichik biznes subyektlarining moliyaviy-
iqtisodiy imperativlari asosida tarmoq subyektlarida moliyaviy barqarorlikni ta’minlash va aylanma mablagʻlar 
yetishmasligini bartaraf etish maqsadida KBSlarga yillik 2 mlrd soʻmgacha overdraft kreditlash mexanizmini 
joriy etish maqsadga muvofiq. Natijada kichik biznes subyektlarida aylanma mablagʻlar uzluksizligi ta’minlanadi, 
likvidlik darajasi oshadi va toʻlovga layoqatlilik mustahkamlanadi, tarmoq subyektlari oʻrtasidagi debitor-kreditor 
qarzlar aylanishi tezlashadi, ishlab chiqarish va xizmat koʻrsatish jarayonlaridagi uzilishlar kamayadi.

Oʻzbekiston KBS koʻrsatkichlarini qoʻshni va oʻxshash rivojlanayotgan mamlakatlar bilan solishtirish muhim 
ilmiy ahamiyat kasb etadi. Quyidagi jadvalda asosiy qiyosiy koʻrsatkichlar keltirilgan (4-jadval) [16].

4-jadval. KBS xalqaro qiyosiy koʻrsatkichlari (2024)
Mamlakat KBS/YaIM (%) 

2024
Kredit kirishuv 

darajasi (%)
Oʻrtacha foiz 
stavkasi (%)

Bandlik ulushi (%)

Oʻzbekiston 56,8 38,4 22,5 44,6
Qozogʻiston 62,3 52,1 16,8 51,2

Turkiya 74,1 67,3 28,4 63,8
Ozarbayjon 58,4 55,6 18,2 49,3

Vetnam 68,2 61,4 9,8 58,7
OECD o‘rtacha 55,8 71,2 5,4 66,3

Oʻzbekiston va xorijiy davlatlardagi KBS rivojlanish koʻrsatkichlari asosida kichik biznes subyektlarining 
moliyaviy-iqtisodiy barqarorligini ta’minlash va tarmoq xoʻjaliklarida mahsulot ishlab chiqarishning istiqboldagi 
2030-yilgacha strategik prognoz koʻrsatkichlari ishlab chiqilgan boʻlib, strategik prognoz koʻrsatkichlari 
tarmoq xoʻjaliklarida ishlab chiqarishni uzoq muddatli va ilmiy asoslangan rejalashtirish imkonini beradi. 
Bu orqali resurslardan samarali foydalanish, investitsiya yoʻnalishlarini aniq belgilash va bozor talabiga 
mos ishlab chiqarish hajmlarini shakllantirish ta’minlanadi. Natijada, tarmoqlarda barqaror oʻsish sur’atlari, 
raqobatbardoshlik va eksport salohiyati oshadi hamda iqtisodiyotning tarkibiy rivojlanishiga xizmat qiladi.

X U L O S A  V A  T A K L I F L A R
Ushbu maqola Oʻzbekiston Respublikasida kichik biznes subyektlari faoliyatini rivojlantirishning moliyaviy-

iqtisodiy imperativlarini 2023–2025-yillar statistik ma’lumotlari asosida kompleks oʻrganish natijasida bir qator 
muhim xulosalar chiqarishga imkon berdi. Oʻzbekistonda KBS sektori barqaror miqdoriy oʻsish dinamikasini 
namoyon etmoqda. Moliyalashtirish imperativlari sifatida uchta asosiy yoʻnalish aniqlandi: (a) kredit resurslaridan 
foydalanish imkoniyatlarini kengaytirish — foiz stavkalarini maqbullashtirish va garov mexanizmlarini yanada 
takomillashtirish; (b) moliyaviy savodxonlik darajasini oshirish; (c) kredit tarixi infratuzilmasini rivojlantirish. 
Davlat koʻmak dasturlari muayyan samaradorlikni koʻrsatmoqda va ularning qamrovi hamda koordinatsiyasini 
yanada kuchaytirish istiqbolda yuqori natijalarga xizmat qiladi.

